
ПIСЬМЕННIК, ВУЧОНЫ, ЧАЛАВЕК 

lмя выдатнага беларускага паэта, вучонага-акадэмiка, грамадскага i куль­
турнага дзеяча Пятра Фёдаравiча Глебкi (1905-1969) шырока вядома не толькi 
у Беларусi, але i па-за яе межамi. Чалавек надзвычай таленавiты, высокааду­
каваны, iнтзлiгентны, ён пакiнуу свой яркi след не толькi у айчыннай лiтара­
туры i навуцы, але i у сэрцах шматлiкiх яго сучаснiкау. 

Прайшоушы вялiкую, часам няпростую жыццёвую школу, сустракаючы 
на сваiм шляху добрае i благое, узлёты i расчараваннi, Пятро Глебка здолеу 
захаваць, нягледзячы а нi на якiя акалiчнасцi, юначы агеньчык, чысцiню ду­
шы i памкненняу. Ён да канца сваiх дзён заставауся сумленным грамадзянiнам 
i чалавекам, адданым сынам сваёй Бацькаушчыны. 

Жыццяпiс Пятра Глебкi у многiм сугучны з бiяграфiямi яго сучаснiкау -
беларускiх пiсьменнiкау, сялянскiх сыноу, чыё станауленне як лiтаратарау 
прыпала на 20-я гады ХХ стагоддзя. 

Пятро Глебка нарадзiуся 6 лiпеня 1905 г. у в. Вялiкая Уса, што на Уздзен­
шчыне, у шматдзетнай сям'i Тодара i Таццяны Глебкау. Вучыцца Пятрусь 
пачау са спазненнем, але прыродныя здольнасцi i вялiкае жаданне атрымаць 
веды дапамаглi яму дагнаць сваiх аднагодкау. Акрамя царкоунапрыходскай 
школы i вышэйшага пачатковага вучылiшча, хлопчык у 1923 г. скончыу 
i Уздзенскую сямiгодку. 

Далейшае навучанне адбывалася у Мiнскiм беларускiм педтэхнiкуме iмя 
У. Iгнатоускага, куды Пятро паступiу у 1924 г. Там разам з iм вучылiся буду­
чыя вядомыя лiтаратары Паулюк Трус i Алесь Якiмовiч - яго сябры яшчэ па 
Уздзенскай школе, а таксама Андрэй Александровiч, Максiм Лужанiн ды iншыя, 
а сярод выкладчыкау быу i сам Якуб Колас. 

Яшчэ у школе юнак спрабавау праз вершаваныя радкi выказаць свае дум­
кi, пачуццi, хваляваннi. Яго вершы змяшчалiся у школьным часопiсе «Bip», 
але да сапрауднай лiтаратурнай справы П. Глебка далучыуся у Мiнску. 

Вучоба у тэхнiкуме, безумоуна, спрыяла ра.звiццю паэтычнага таленту бу­
дучага паэта. У гэтай жа навучальнай установе iснавала студыя лiтаратурнага 
аб'яднання «Маладняк». 

Першыя паэтычныя публiкацыi П. Глебкi пазначаны 1925 годам. Яго вер­
шы з'яуляюцца на старонках беларускай перыёдыкi: у часопiсах «Малады ара­
ты», «Беларускi пiянер», газетах «Беларуская вёска», «Савецкая Беларусь» 
i iншых выданнях. 

Тады ж, у 1925 г., Пятро Глебка уступае у лiтаратурную арганiзацыю ма­

ладых пiсьменнiкау Беларусi «Маладняк» (1923-1928), але ужо праз год вы­

ходзiць з яе, паколькi некаторыя прынцыпы, дэклараваныя часткай маладня­

коуцау, такiя як адмауленне лiтаратурнай спадчыны, традыцый i iншыя, былi 

для маладога лiтаратара непрымальныя. 

Малады паэт далучаецца да навага лiтаратурнага згуртавання «Узвышша» 

(1926-1931), створанага з iнiцыятывы былых маладнякоуцау А. Бабарэкi, К. Чор­

нага, У. Дубоукi, Я. Пушчы, К. Крапiвы, 3. Бядулi. 

У задачу узвышауцау уваходзiла стварэнне высокамастацкай нацыяналь­

най лiтаратуры з выкарыстаннем лепшых здабыткау папярэднiкау: жывой на­
роднай мовы, фальклору, класiчнай лiтаратуры - са спалучэннем разнастай­

ных форм i стыляу. 

Акрамя iншага, аб'яднанне займалася выданнем лiтаратурных зборнiкау, 

мела уласны часопiс, сакратаром якога некаторы час быу Пятро Глебка. 

«Узвышша» станоуча пауплывала на развiццё самабытнага паэтычнага 
таленту Глебкi, у многiм змянiла яга творчую манеру. Па словах лiтарату­

разнауца В. Максiмовiча, яна стала больш стрыманай, рэфлексiйна-разваж­

лiвай, псiхалагiчна заглыбленай 1
• Гэта пацвярджае i першая кнiга паэта -

зборнiк «Шыпшына» (1927) - «красамоуны узор лiрычнай паэзii, глыбокае

выяуленне паэтавай душы»2
• 

У 1927 г. П. Глебка перавёуся на лiтаратурна-лiнгвiстычнае аддзяленне 

педагагiчнага факультэта Беларускага дзяржаунага унiверсiтэта, якое паспя­

хова скончыу у 1930 г. Вучоба ва унiверсiтэце спрыяла раскрыццю творчага 

патэнцыялу будучага пiсьменнiка, дапамагала акрэслiць лiтаратурныя зада­

чы, вызначыць далейшы напрамак дзейнасцi. 
Па заканчэннi унiверсiтэта выпускнiк Глебка уладкавауся на пасаду загад­

чыка аддзела у газету «Калrаснiк Беларусi» (1931-1932), працавау у часопiсе 

«Полымя рэвалюцыi». 3 моманту утварэння Саюза пiсьменнiкау БССР (1934) 

з'яуляуся яга членам, быу абраны дэлегатам на Першы пiсьменнiцкi з'езд. 

У 1934-1936 rr. працавау кансультантам па паэзii пры Саюзе пiсьменнiкау 
БССР. 

Значны уплыу на творчасць П. Глебкi у rэты перыяд аказалi класiкi бела­

рускай лiтаратуры Я. Купала i Я. Колас, якiя падтрымлiвалi i накiроувалi ма­

ладоrа таленавiтага пiсьменнiка. Нягледзячы на спецыфiчную атмасферу 

1930-х гадоу, звязаную з жорсткiмi палiтычнымi рэпрэсiямi, у тым лiку i у да­

чыненнi да пiсьменнiкау, паэт працягвау актыуна пiсаць. 3-пад яга пяра выхо­

дзяць вершы, у якiх выразна гучаць грамадзянскiя матывы, звязаныя з палiтыч­

нымi рэалiямi таrо часу. Пры гэтым, як зауважыу лiтаратуразнавец А. Яскевiч, 

«Пятро Глебка пры усёй сацыялагiчнай зададзенасцi, як кажуць, завербава­

насцi тагачаснай лiтаратуры, iмкнууся, умеу заставацца тонкiм пранiкнёным 

1 
Максiлювiч В. Ранняя творчасць Пятра Глебкi // Матэрыялы навук. канф., прысвеч.

стагоддзю з дня нарадж. акад. П. Ф. Глебкi. Мiнск, 2006. С. 60. 
2 Тамсама.

лiрыкаМ)> 1
• Сярод выдадзеных Глебкавых кнiг гэтага перыяду: «Хада падзей» 

(1932), «Арка над акiянам» (1932), «Урачыстыя днi» (1934), «Чатыры вятры» 
(1935), «Мужнасць» (1938). 

У гады Вялiкай Айчыннай вайны П. Ф. Глебка , як i многiя iншыя бела­
рускiя пiсьменнiкi, трапiу на фронт. Працавау у франтавой газеце «Красноар­
мейская правда», потым - на Заходнiм i Калiнiнскiм франтах у рэдакцыях га­
зет «За Савецкую Беларусь» i «За свабодную Беларусь». У канцы 1942 г. ён 
быу накiраваны у Маскву. У 1943-1945 гг. працавау там рэдактарам выдавецт­
ва ЦК КПБ «Савецкая Беларусь», галоуным рэдактарам Дзяржаунага выда­
вецтва БССР. 

Сярод лепшых творау паэта ваеннага часу - вершы «Партызаны», «Смерць 
салдата», «Дзень вайны», «Мы вернемся» i iншыя, што друкавалiся у саты­
рычнай газеце-плакаце «Раздавiм фашысцкую гадзiну», у «Партызанскай ду­
бiнцы» i iншых выданнях. Даследчыкi творчасцi П. Глебкi лiчаць, што мена­
вiта у вайну iм былi напiсаны лепшыя творы, «дасканалыя па гуманiстычным 
змесце i класiчнай "прастаце" выканання»2. Менавiта у ix паэт здолеу «узняц­
ца да шырокiх бьщiйных абагульненняу, такiх адвечных паняццяу, як жыццё 
i смерць»3 . Лiрыка ваеннага перыяду можа лiчыцца вяршыняй лiтаратурнай 
працы Пятра Глебкi4 . 

Па заканчэннi вайны пiсьменнiк з радасцю вяртаецца на радзiму, актыуна 
уключаецца у грамадскае i кулыурнае жыццё краiны, працягвае лiтаратурную 
працу. 

У пасляваеннай творчасцi П. Ф. Глебкi дамiнуюць такiя важныя i актуаль­
ныя тэмы, як узнауленне разбуранай Бацькаушчыны, барацьба за мiр, памяць 
аб мiнулай вайне. 

Ён стварае лiбрэта оперы у пяцi частках пад назвай «Лясное возера>> (пер­
шапачатковая назва «Андрэй Касценя»), дзе правобразам галоунага героя, 
Андрэя Касценi, з'яуляецца вядомы беларускi падпольшчык Канстанцiн За­
слонау, працуе над вершаванай драмай «Святло з Усходу», пiша вершы, лiта­
ратурна-крытычныя i публiцыстычныя артыкулы. 

Трэба адзначыць, што Пётр Фёдаравiч быу не толькi выдатным беларускiм 
паэтам, але, як гэта найчасцей уласцiва сапраудным таленавiтым лiтаратарам, 
вельмi тонка адчувау i разумеу лiтаратурнае слова сваiх блiжэйшых суседзяу: 
расiян i украiнцау - i па-майстэрску здолеу данесцi яго праз добры мастацкi 
пераклад i да беларускага чытача. Асаблiва гэта тычьщца перакладау творау 
класiка украiнскай лiтаратуры Т. Шаучэнкi. Па словах лiтаратуразнауцы 
Ж. С. Шаладонавай, П. Глебка «праявiу высокi прафесiйны узровень, адмысло-

1 
Яскевiч А. С. Выбранае - часам // Матэрыялы навук. канф., прысвеч. стагоддзю з дня

нарадж. акад. П. Ф. Глебкi. С. 79. 
2 Тамсама. С. 80. 
3 

Лiс А. С. Пятро Глебка // Гiсторыя беларускай лiтаратуры ХХ стагоддзя: у 4 т. Мiнск,

1986-2003. Т. 4. Кн. 2. 2003. С. 239. 
4 Тамсама. С. 242.

вае перакладчыцкае майстэрства» у адносiнах да творау вялiкага Кабзара. 

Ашчаднае i вельмi далiкатнае стауленне Глебкi да паэтычнага слова Т. Шау­

чэнкi робiць гэтыя пераклады запатрабаванымi i сёння 1
• 

У 1945 г. Пятра Фёдаравiча Глебку, чалавека высокаадукаванага, над.звы­

чай кампетэнтнага практычна ва ycix галiнах гуманiтарных ведау, сапрауднага 

энцыклапедыста, запрашаюць на працу у Акадэмiю навук БССР, у Iнстытут 

лiтаратуры, мовы i мастацтва, дзе з 1952 г. член-карэспандэнт П. Ф. Глебка 

(выбраны у 1950 г.) узначальвае сектар лексiкаграфii, а у 1956 г. становiцца на 

чале Iнстытута мовазнауства. 

Гэты выбар не быу выпадковым. Пiсьменнiк заусёды беражлiва ставiуся да 

роднай мовы, клапацiуся пра яе чысцiню. Пра гэта сведчаць яго артыкулы «Аб 

мове пачынаючых пiсьменнiкау» (1934), «Нататкi пра беларускую лiтаратур­

ную мову» (1950) i iнш. 

Яшчэ у 1944 г. П. Глебку прызначылi кiраунiком групы па стварэннi руска­

беларускага слоунiка. Карпатлiвая, напружаная праца вымагала не толькi 

значнага адрэзку часу i вялiкага чалавечага рэсурсу, але перш за усё патраба­

вала распрацоукi адпаведнай канцэпцыi, што i было зроблена Пятром 

Фёдаравiчам з улiкам станоучага лексiграфiчнага вопыту яго папярэднiкау 

i тых недахопау, што былi уласцiвы iншым падобным слоунiкам. Слоунiкавая 

канцэпцыя Глебкi была падтрымана Я. Коласам i К. Крапiвой, якiя таксама 

прымалi удзел у складаннi гэтага выдання, разам з П. Глебкам з'яулялiся яго 

навуковымi рэдактарамi. Надрукаванне слоунiка у 1953 г., безумоуна, мела 

пазiтыунае значэнне. Выданне доугi час заставалася адным з самых папуляр­

ных лексiкаграфiчных даведнiкау такога кшталту. 

Пятра Фёдаравiча Глебку, чалавека шырокага кругагляду, цiкавiла вельмi 

многае. У кола яго iнтарэсау уваходзiлi не толькi лiтаратура, мова, але i гiс­

торыя, фiласофiя, народнае i выяуленчае мастацтва, музыка, кiно, тэатр i шмат 

чаго iншага. I невыпадкова, што менавiта з яго iнiцыятывы у 1957 г. пры Ад­

дзяленнi грамадскiх навук АН БССР было створана новае структурнае 

падраздзяленне, комплексная навукова-даследчая установа - Jнстытут мас­

тацтвазнауства, этнаграфii i фальклору, якi i узначалiу П. Ф. Глебка. У тым жа 

годзе ён быу абраны акадэмiкам АН БССР. 

Кiраваць такой шматпрофiльнай навуковай установай было даволi склада­

на, i вось тут вельмi яскрава праявiуся яго талент як кiраунiка-арганiзатара. 

Глебкам была распрацавана канцэпцыя развiцця Jнстытута. Дзякуючы яго на­

маганням рыхтавалiся дастойныя навуковыя кадры. Па успамiнах былых 

супрацоунiкау, Пятро Фёдаравiч, як сапраудны падзвiжнiк, самаахвярна дапа­

магау навукоуцам у ix працы, уважлiва сачыу за навуковым ростам, рэдагавау 

ix рукапiсы, адсоуваючы пры гэтым на другi план свае уласныя задумы i пла­

ны. Як справядлiва адзначаюць даследчыкi, iм падрыхтавана цэлая плеяда 

1 
Шаладонава Ж. С Пятро Глебка - перакладчык з украiнскай мовы // Матэрыялы навук.

канф., прысвеч. стагоддзю з дня нарадж. акад. П. Ф. Глебкi. С. 66, 67. 

прадстаунiкоу беларускай гуманiтарнай навукi, якiя i сёння плённа працуюць 
на карысць rрамадства 1

• 

Грунтоуная дасведчанасць П. Глебкi амаль ва ycix галiнах гуманiтарнай 
навукi стварала яму несумненны аутарытэт сярод калег-навукоуцау. Па успа­
мiнах былоrа супрацоунiка Iнстытута мастацтвазнауства, этнаграфii i фаль­
клору НАН Беларусi А .  Сабалеускага, уражвала дасканалае ведание Пятром 
Фёдаравiчам канкрэтнаrа матэрыялу. Здзiуляла глыбокае пранiкненне яrо 
у сутнасць з'яу, умение глянуць, што называецца, у корань, i нават лакальныя 
пытаннi узняць да вялiкiх маштабау2 . 

Пры непасрэдным удзеле П. Ф. Глебкi была распачата велiзарная праца па 
збiраннi i падрыхтоуцы да выдання шматтомнага збору беларускага фалькло­
ру, за якi у 1986 г. калектыу вучоных быу адзначаны Дзяржаунай прэмiяй 
БССР. 3 яго iнiцыятывы у Iнстытуце быу створаны аддзел па выяуленнi 
i вывучэннi помнiкау гiсторыi i культуры Беларусi з мэтай падрыхтоукi 
сямiтомнага Зводу помнiкау. Шмат iншых карысных пачынанняу таксама 
было звязана з iмем гэтага неардынарнага чалавека, таленавiтага вучонага, 
арганiзатара ад Бога . 

Навуковыя здабыткi i арганiзатарскi талент П. Ф. Глебкi былi зауважаны 
акадэмiчным кiраунiцтвам. Ён становiцца акадэмiкам-сакратаром Аддзялення 
грамадскiх навук. На гэтай пасадзе вучоны за вельмi непрацяглы тэрмiн 
(1968-1969) здолеу дасягнуць значных поспехау. Менавiта iм быу закладзены 
надзейны падмурак для далейшага развiцця беларускай гуманiтарыстыкi, 
стварэння навуковых школ у айчынным мовазнаустве, фалькларыстыцы, 
этналогii . Як сведчаць А .  I. Лакотка i Л. Ч .  Дрожжа, дзякуючы выдатным 
арганiзацыйным здольнасцям Пятра Фёдаравiча, а таксама неабыякавым 
адносiнам да стану нацыянальнай культуры, iнстытуты Аддзялення грамад­
скiх навук атрымалi дадатковае дзяржаунае фiнансаванне для навуковых 
даследаванняу, што у сваю чаргу дало магчымасць для распрацоукi шмат­
гадовых навуковых праграм i тэм па гiсторыi беларускага народа са стара­
жытных часоу i да нашых дзён, садзейнiчала вырашэнню тэарэтыка-мета­
далагiчных праблем фiласофскай i сацыялагiчнай мыслi, удасканальванню 
прававоrа рэгулявання грамадскiх адносiн i умацаванню правапарадку3 . 

Акрамя лiтаратурнай i навуковай дзейнасцi, П. Ф. Глебка ажыццяуляу 
шырокую грамадска-культурную працу. Неаднаразова з 1955 па 1967 г. яго 
выбiралi дэпутатам Вярхоунага Савета БССР. У складзе беларускай дэлегацыi 
ён чатыры разы прымау удзел у рабоце сесiй Генеральнай Асамблеi Арга­
нiзацыi Аб'яднаных Нацый (1955-1957, 1964). 

За заслугi перад Радзiмай П. Ф. Глебка быу узнагароджаны ордэнам 
В .  1. Ленiна (1965), двума ордэнамi Працоунага Чырвонага Сцяга (1949, 1955), 

1 Лакотка А./., Дрожж·а Л Ч. Пятро Глебка i беларуская культура i навука // Матэрыялы

навук. канф., прысвеч. стагоддзю з дня нарадж. акад. П. Ф. Глебкi. С. 9. 
2 Сабалеускi А. Радкi успамiнау // Тамсама. С. 15.
3 Лакотка А. /., Дрожжа Л Ч. Пятро Глеб ка i беларуская культура i навука. С. 8, 9.

ордэнамi Чырвонай Зоркi (1943), «Знак Пашаны» (1939), медалямi, ганаровымi 

граматамi. 

Усе тыя, хто ведау Пятра Фёдаравiча, асабiста сутыкауся з iм пры розных 

нагодах, адзначалi яго чалавечую абаяльнасць, сцiпласць, прыроджаную так­

тоунасць, пачуццё гумару, адкрытасць у адносiнах да суразмоуцы. I усё гэта 

спалучалася з вялiкай эрудыцыяй, навуковай кампетэнтнасцю, глыбiннай на­

роднай мудрасцю. 

У самых розных жыццёвых абставiнах Пятро Глебка заусёды заставауся 

самiм сабою, з уласцiвым яму пазiтывам, умением ствараць вакол сябе атма­

сферу добразы<шiвасцi i паразумення. 

Некалi у накiдах да кнiгi «Мая анкета» ён напiсау: «У чалавека пасля 

смерцi застаецца адно - толькi памяць аб iм ... »1 Няхай жа вобраз гэтага та­

ленавiтага i высакароднага чалавека назаусёды застанецца у народнай памяцi. 

МарынаЛiс 

1 Глебка Пятро. Мая анкета// 36. тв.: у 4 т. Мiнск, 1986. Т. 4. С. 331.

